
Fuqaro havo kemalarining radio jihozlari uchun sertifikat 

PASPORTI 

1. Ruxsat etish xususiyatiga 

ega hujjatning nomi: 

Fuqaro havo kemalarining radiojihozlari uchun sertifikat 

2. Amalga oshirilishi uchun 

ruxsat etish xususiyatiga 

ega hujjatni olish talab 

etiladigan faoliyat 

(harakatlar): 

Fuqaro aviatsiyasi xalqaro tashkiloti (IKAO) standartlari 

talablariga va tavsiya qilingan amaliyotga muvofiq fuqaro 

havo kemasidan foydalanish 

3. Ariza beruvchilar 

toifasi: 

Yuridik yoki jismoniy shaxslar 

4. Ruxsat etish tartib-

taomillari sohasidagi 

vakolatli organ: 

Oʻzbekiston Respublikasi Transport vazirligi huzuridagi 

Fuqaro aviatsiyasi agentligi (“Oʻzaviatsiya” agentligi) 

5. Ruxsat etish xususiyatiga 

ega hujjatni olish uchun 

taqdim qilinadigan 

hujjatlar: 

a) ariza; 

arizada quyidagilar aks ettiriladi: 

1) (talabgorning) yuridik shaxsning toʻliq nomi yoki 

jismoniy shaxsning familiyasi, ismi, otasining ismi; 

2) havo kemasi toʻgʻrisidagi maʼlumotlar: 

havo kemasini ishlab chiqaruvchi; 

havo kemasining turi; 

milliy va roʻyxatga olish belgilari; 

zavodda berilgan raqami; 

3) radiosignallarni uzatuvchi radiojihozlar toʻgʻrisidagi 

maʼlumotlar: 

T/r Turi 
Tizimlar 

nomi 

Soni, 

dona 

Chastotasi 

(MGs) 

 

  
    

 

  
    

 

  
    

 

  
    

4) havo kemasiga tegishli boʻlgan chaqiruv signallari, 

kodlar va manzillar toʻgʻrisidagi maʼlumotlar: 

Telefon: 
 

Telegraf: 
 

SELCAL kodi: 
 

Havo kemasining 24-bitli 

manzili: 

 

5) talabgor toʻgʻrisidagi maʼlumot: 

yuridik shaxslar uchun: 

tashkilotning tashkiliy-huquqiy shaklini koʻrsatgan holda 

toʻliq nomi; 

joylashgan joyi (pochta manzili); 

telefon raqami / e-mail; 

jismoniy shaxslar uchun: 

familiyasi, ismi, otasining ismi; 

fuqaroning shaxsini tasdiqlovchi hujjat maʼlumotlari; 

yashash joyi manzili; 

telefon raqami / e-mail; 

b) fuqaro havo kemasi roʻyxatdan oʻtkazilganligi 

toʻgʻrisidagi guvohnoma; 

v) havo kemani ishlab chiqaruvchisining oʻrnatilgan 

uskunalari roʻyxati yoki ekvivalent hujjat; 

g) arizada koʻrsatilgan komponentlar uchun texnik xizmat 

koʻrsatish qoʻllanmalari (component maintenance manual); 

d) avariya radiomayoqlarini qayta dasturlashni 

tasdiqlovchi hujjat; 

e) fuqaro havo kemasining 24-bitli manzili (Fuqaro 

aviatsiyasi xalqaro tashkiloti (IKAO) identifikatsiya kodi) 

fuqaro havo kemasining radiojihozlar tizimiga kiritilganligini 

tasdiqlovchi hujjat; 

j) avariya radiomayoqlari KOSPAS-SARSAT tizimining 

roʻyxatiga kiritilganligini tasdiqlovchi hujjat; 

z) ASRI (Aviation Spectrum Resources) kompaniyasida 

roʻyxatiga kiritilganligi bilan birga havo kemasiga SELCAL 

kodi berganligini tasdiqlovchi hujjat, agar ushbu tizim havo 

kemasida mavjud boʻlsa. 

6. Arizani koʻrib chiqish 

uchun toʻlanadigan yigʻim 

miqdori: 

Havo kemasi Yigʻim 

Maksimal uchish massasi 15 

000 kg dan yuqori boʻlmagan 

havo kemalari 

Bazaviy hisoblash 

miqdorining 45,64 

baravari 

Maksimal uchish massasi 15 

000 kg va undan yuqori boʻlgan 

havo kemalari 

Bazaviy hisoblash 
miqdorining 67,3 

baravari 

Yigʻimlar summasi quyidagi tartibda taqsimlanadi: 

10 foizi — Oʻzbekiston Respublikasi Adliya vazirligining 

Davlat xizmatlarini rivojlantirish jamgʻarmasiga; 

11,25 foizi — Yagona interaktiv davlat xizmatlari portali 

orqali davlat xizmatlarini koʻrsatganlik uchun, shuningdek, 

0,5 foizi Yagona billing tizimi orqali davlat xizmatlari 

koʻrsatganlik uchun Axborot-kommunikatsiya 

texnologiyalarini rivojlantirish jamgʻarmasining elektron 

hukumat va raqamli iqtisodiyotning idoralararo loyihalarini 

moliyalashtirish boʻyicha maxsus hisobvaragʻiga; 

qolgan mablagʻlarning 60 foizi — vakolatli organning 

hisobvaragʻiga, 40 foizi — Oʻzbekiston Respublikasi 

Transport vazirligi huzuridagi Transport va logistikani 

rivojlantirish jamgʻarmasiga yoʻnaltiriladi. 

7. Ruxsat etish xususiyatiga 

ega hujjat berilganligi 

uchun undiriladigan 

yigʻim: 

Bazaviy hisoblash miqdorining 7,8 baravari. 

Yigʻim summasi quyidagi tartibda taqsimlanadi: 

10 foizi — Oʻzbekiston Respublikasi Adliya vazirligining 

Davlat xizmatlarini rivojlantirish jamgʻarmasiga; 

11,25 foizi — Yagona interaktiv davlat xizmatlari portali 

orqali davlat xizmatlarini koʻrsatganlik uchun, shuningdek, 

0,5 foizi Yagona billing tizimi orqali davlat xizmatlari 

koʻrsatganlik uchun Axborot-kommunikatsiya 

texnologiyalarini rivojlantirish jamgʻarmasining elektron 



hukumat va raqamli iqtisodiyotning idoralararo loyihalarini 

moliyalashtirish boʻyicha maxsus hisobvaragʻiga; 

qolgan mablagʻlarning 60 foizi — vakolatli organning 

hisobvaragʻiga, 40 foizi — Oʻzbekiston Respublikasi 

Transport vazirligi huzuridagi Transport va logistikani 

rivojlantirish jamgʻarmasiga yoʻnaltiriladi. 

8. Arizani koʻrib chiqish 

muddati: 

10 ish kuni. 

Fuqaro havo kemasini xorijiy davlat hududida tekshirish 

amalga oshirilgan hollarda, muddat 30 ish kunigacha 

uzaytirilishi mumkin. 

9. Ruxsat etishga oid talab 

va shartlar: 

a) fuqaro havo kemasining turiga tegishli boʻlgan fuqaro 

havo kemasining uchishga yaroqliligi normalariga 

muvofiqligini taʼminlash;* 

b) maʼlum bir havo kemasiga tegishli boʻlgan chaqiruv 
signallarini, kodlarni va manzillarni qoʻllashni taʼminlash, 

bunda ularni boshqa havo kemasida qoʻllash huquqi 

berilmaydi;* 

v) Oʻzbekiston Respublikasining aviatsiya qoidalariga 

rioya qilish.* 

10. Ruxsat etish xususiyatiga 

ega hujjatni berishda 

kelishiladigan organlar: 

Mavjud emas 

11. Ruxsat etish xususiyatiga 

ega hujjatning amal qilish 

muddati: 

Cheklanmagan 

12. Izoh: 1. Radiojihozlar sertifikati Oʻzbekiston Respublikasi 

Fuqaro havo kemalarining davlat reyestrida roʻyxatga 
olingan fuqaro havo kemalariga beriladi. 

2. Xalqaro fuqaro aviatsiyasi tashkilotining (IKAO) 

standartlari talablariga va tavsiya qilingan amaliyotga 

muvofiq “Oʻzaviatsiya” agentligi talabgorga ruxsat etish 

xususiyatiga ega hujjatni berganlik uchun yigʻim toʻlangan 

sanadan eʼtiboran bir ish kunidan kechiktirmay radiojihozlar 

sertifikatining asl nusxasini beradi. 

3. Xalqaro parvozlarni amalga oshiruvchi fuqaro havo 
kemasi uchun radiojihozlar sertifikatining matni ingliz tilida 

boʻlishi lozim. 

4. Parvozlarni amalga oshirish vaqtida radiojihozlar 

sertifikati havo kemasida boʻlishi lozim. Amaldagi 

radiojihozlar sertifikati boʻlmagan hollarda, havo kemasida 

parvozlarni amalga oshirish taqiqlanadi. 

5. Fuqaro havo kemasi Oʻzbekiston Respublikasi Fuqaro 

havo kemalarining davlat reyestridan chiqarilgan taqdirda, 

radiojihozlar sertifikati avtomatik ravishda bekor qilinadi. 

6. Oʻzbekiston Respublikasi hududidan tashqarida 

joylashgan fuqaro havo kemasiga radiojihozlar sertifikati 

quyidagi hollarda berilishi mumkin: 

Oʻzbekiston Respublikasi hududidan tashqarida fuqaro 

havo kemasini ekspluatatsiya qilish; 

havo kemasini sotib olish (ijaraga olish). 

7. Radiojihozlar sertifikatini berish tartib-taomillari 

talabgorning yozma murojaati asosida “Oʻzaviatsiya” 



agentligi direktorining buyrugʻi bilan vakolat berilgan 

mutaxassis tomonidan Oʻzbekiston Respublikasi hududidan 

tashqarida amalga oshiriladi. 

8. Oʻzbekiston Respublikasi hududidan tashqarida fuqaro 

havo kemasining radiojihozlar sertifikatini berish tartib-

taomillari bajarilgan taqdirda, talabgor oldindan taqdim 

qilmagan ushbu pasportning 5-bandiga muvofiq 

radiojihozlar sertifikatini berish uchun arizaga ilova 

qilinadigan (talabgor tomonidan havo kemani qabul 

qilganidan keyin rasmiylashtiriladigan) hujjatlar, tekshiruv 

oʻtkaziladigan joyda talabgorning vakolatli mutaxassislari 

tomonidan taqdim etilishi mumkin. 

9. Radiojihozlar sertifikatida koʻrsatilgan maʼlumotlar 

oʻzgartirilgan taqdirda, havo kemasiga boshqa chizma 

raqami bilan radiojihozlar oʻrnatilgan hollarda, talabgor 

tomonidan radiojihozlar sertifikatini qayta rasmiylashtirish 

uchun tasdiqlovchi hujjatlarni ilova qilgan holda, ariza 

berilishi shart. 

10. Vakolatli organ arizani koʻrib chiqish muddati 

davomida amalga oshiriladigan oʻrganishlarni oʻtkazish 

uchun xarajatlar (xizmat safari va yoʻlda boʻlgan vaqt uchun 

kundalik xarajatlar, mehmonxonalarda yashash xarajatlari, 

transport xarajatlari, kirish vizasini rasmiylashtirish va 

sugʻurta polisini sotib olish xarajatlari) haqiqiy xarajatlar 

summasi boʻyicha talabgor (ariza beruvchi) tomonidan 

yozma shartnomaga koʻra qoplanadi. 

*Qoʻpol ravishda buzish deb hisoblanadigan talab va 

shartlar. 
 


